
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 31°-35° செல்சியஸ் ஆகவும், குறைந்தபட்ச வெப்பநிலை 22°-25° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

	அடுத்த ஐந்து நாட்களுக்கான வானிலை முன்னறிவிப்பு – 25-12-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் டிசம்பர் 21, 22, 24 மற்றும் 25ம் தேதிகளில் மிதமான மழைக்கு வாய்ப்புள்ளது. அதிகபட்ச வெப்பநிலையானது 33°-34° செல்சியஸ் ஆகவும், குறைந்தபட்ச  வெப்பநிலையானது 23° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 4 முதல் 10 கி.மீ வேகத்தில், வடகிழக்கு, வடமேற்கு மற்றும் தென்கிழக்கு திசைகளிலிருந்து காற்று வீசக்கூடும். 

பொது ஆலோசனை:
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (20 டிசம்பர் – 02 ஜனவரி 2025): 

மழைப்பொழிவு :

20-12-2024 – 02-01-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

20-12-2024 – 26-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகரித்து காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு. 

27-12-2024 – 02-01-2025: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பை  ஒட்டியே காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு

குறைந்தபட்ச வெப்பநிலை :

20-12-2024 – 26-12-2024: மாவட்டத்தில் குறைந்தபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

27-12-2024 – 02-01-2025: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகரித்து காணப்படும்.16° செல்சியஸ் முதல் 20° செல்சியஸ் வரை இருக்க  வாய்ப்பு.

21 மற்றும் 22ம் தேதிகளில் அதிகாலை நேரங்களில் மூடுபனி நிலவ வாய்ப்புள்ளதால், தங்களது கால்நடைகளை சூரிய உதயத்திற்கு 2 மணி நேரத்திற்குப் பிறகு மட்டுமே மேய்ச்சலுக்கு அனுமதிக்கவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : வெங்காயம், மா, கால்நடை.
வெங்காயம்: 
மழைக்கு பின் நிலவும் ஈரப்பதமான சூழ்நிலையின் காரணமாக சின்னவெங்காயப் (சாம்பார் வெங்காயம்) பயிரில் கோழிக்கால் நோய் தாக்குதல் பரவலாக தென்படுகிறது. 
இதனை கட்டுப்படுத்த ஒரு ஏக்கருக்கு ஒரு லிட்டர் என்ற அளவில் டிரைக்கோடெர்மா ஹார்சியானம் அல்லது பெசிலியோமைசீஸ் இவற்றில் ஏதேனும் ஒன்றை 200லி தண்ணீரில் கலந்து அதனை ஒவ்வொரு பாத்தியிலும் நேரடியாக குவளை கொண்டு தரை வழியாக கொடுக்கலாம். 
இதே போல் டிரைக்கோடெர்மா விரிடி, பேசிலஸ் சப்டிலஸ், சூடோமோனஸ் ஆகியவற்றை தலா 50மி.லி எடுத்து (மொத்தம் 150 மி.லி) அதனை 10லி தண்ணீரில் கலந்து தெளிக்க வேண்டும். 
பயிர்காலம்  முடியும்வரை 5 அல்லது 7 நாட்கள் இடைவெளியில் தொடர்ந்து ஏதாவது ஒரு உயிரி பூஞ்சான கொல்லியை ஏக்கருக்கு ஒரு லிட்டர் என்ற அளவில் தரைவழியாகவும், மேலும் 10லி தண்ணீருக்கு 50மி.லி என்ற அளவில் பூஞ்சானகொல்லிகளை கலந்து இலைவழியாகவும் தெளிக்கலாம். 
இந்த திரவங்களை தொடர்ந்து கொடுப்பதால் வெங்காயத்தில் நல்ல மகசூல் கிடைக்கும்.
மா: 
மாவில் ஆந்த்ரக்னோஸ் இலைப்புள்ளி நோய் தாக்குதல் வருவதற்கு அதிக வாய்ப்புகள்  உள்ளது.  
இதனை கட்டுப்படுத்த  ஒரு லிட்டர் தண்ணீருக்கு 1½  கிராம்  என்ற அளவில் புரோபிகானோசோல் கலந்து இலை வழியாக தெளித்து கட்டுப்படுத்தலாம்.
கால்நடை:
தற்போது நிலவும் பருவச்சூழ்நிலையில் ஆடுகளுக்கு துள்ளுமாரி நோய் தாக்குதல் ஏற்பட வாய்ப்பு உள்ளது. இந்நோய் எல்லா வயது ஆடுகளையும் தாக்கும். இருப்பினும் இளம் வயது ஆடுகளே பெரும்பாலும் பாதிக்கப்படுகின்றன. 
மழைக்குப்பின் புதிதாக முளைத்த பசுமையான புல்வெளியில் மேய்ச்சலுக்குச் செல்லும் ஆடுகளுக்கு இந்நோய் ஏற்படக்கூடும். இந்நோயினால் பாதிக்கப்பட்ட ஆடுகள் இறப்பதற்கு முன் வலிப்பு ஏற்பட்டு துள்ளி துள்ளி விழும். 
இந்நோயிலிருந்து ஆடுகளை பாதுகாக்க சூரியன் உதித்து ஒரு மணி நேரம் கழித்து ஆடுகளை மேய்ச்சலுக்கு அனுப்ப வேண்டும். 
விவசாயிகள் உடனடியாக அருகில் உள்ள கால்நடை மருத்துவமனையை தொடர்பு கொண்டு ஆடுகளுக்கு துள்ளுமாரி நோய் தடுப்பூசி போடுதல் மிகவும் அவசியம் ஆகும்.
